
Ukuvuma   miBhalo   - Confession Scriptures

Ezra 9:7 Kusukela ezinsukwini zawobaba kuze kube namuhla sinecala 
elikhulu; ngenxa yezono zethu sanikelwa thina namakhosi ethu nabapristi 
bethu ezandleni zamakhosi abezizwe enkembeni, nasekuthunjweni, 
nasekuphangweni, nasemahlonini obuso njenganamuhla.

Ezra 9:13 “Ngasemva kwakho konke okufike phezu kwethu ngenxa yezenzo 
zethu ezimbi, nangecala lethu elikhulu, nangokuba wena Nkulunkulu 
wethu awusijezisanga ngokufanele izono zethu, wasinika isigaba 
sabasindileyo njengalesi,

Nehemiya 9:2 Inzalo ka-Israyeli yayizahlukanisa nabezizwe bonke, yayimi 
ivuma izono zayo nokona kwawoyise.

AmaHubo 24:3,4 Ngubani oyakukhuphukela entabeni kaJehova, ngubani 
oyakuma endaweni yakhe engcwele na? 4 Yilowo onezandla ezingenacala 
nenhliziyo ehlanzekileyo, ongaphenduleli umphefumulo wakhe emangeni 
nongafungi ngenkohliso.

AmaHubo 73:13 Impela ngiyihlanzele ize inhliziyo yami, ngahlamba izandla 
zami ngingenacala,

Isaya 59:2 Kepha ububi benu bunahlukanisile noNkulunkulu, nezono zenu 
zibusithile ubuso bakhe kini ukuba angezwa.

Isaya 64:6 Sonke saba njengongcolileyo, nokulunga kwethu konke 
kwakunjengengubo enindiweyo; sabuna sonke njengeqabunga, nobubi 
bethu basisusa njengomoya.

Jeremiya 5:25 Ububi benu buchezukisile lokhu, nezono zenu zinenqabele 
okuhle.

Hoseya 13:8 Ngitheleka phezu kwabo njengebhere elaphuciwe amawundlu 
alo, ngidwengula ubhedu lwenhliziyo, ngibadle njengengonyamakazi, 
isilwane sasendle sibaqaqe.

Daniyeli 9:8,9 Jehova, kithina kukhona amahloni obuso: kuwo amakhosi ethu,
nakuzo izikhulu zethu, nakobaba, ngokuba sonile kuwe. 9 Kepha kuyo 
iNkosi, uNkulunkulu wethu, kukhona umusa nokuthethelela; ngokuba 
simhlubukile,

Marku 9:24 Uyise womntwana wayesememeza masinyane, wathi: 
“Ngiyakholwa, siza ukungakholwa kwami.”



Luka 11:2 Wayesethi kubo: “Nxa nikhuleka, anothi: “ ‘Baba wethu osezulwini, 
malingcweliswe igama lakho; mawufike umbuso wakho; mayenziwe 
intando yakho emhlabeni njengasezulwini; (Mathewu 6:10)

Johane 14:6 UJesu wathi kuye: “Mina ngiyindlela, neqiniso, nokuphila; 
akakho oza kuBaba ngaphandle kwami.

Johane 17:15 Angiceli ukuba ubasuse ezweni; kepha ngicela ukuba ubalonde
kokubi.

EkaJakobe 4:8 sondelani kuNkulunkulu, khona uyakusondela kinina. Hlanzani
izandla nina zoni, nihlambulule izinhliziyo nina bonhliziyombili.

AmaRoma 6:12-14 Ngakho makungabusi isono emzimbeni wenu ofayo, nize 
nilalele izinkanuko zawo; 13 futhi ninganikeli izitho zenu esonweni, zibe 
yizikhali zokungalungi, kodwa zinikeleni nina kuNkulunkulu 
njengabaphilayo bevukile kwabafileyo nezitho zenu kuNkulunkulu, zibe 
yizikhali zokulunga, 14 ngokuba isono asiyikubusa phezu kwenu; ngokuba 
aniphansi komthetho, kepha niphansi komusa.

KumaHeberu 9:28 kunjalo noKristu, esenikelwe kanye ukuba athwale izono 
zabaningi, uyakubonakala ngokwesibili ngaphandle kwesono kulabo 
abamlindeleyo, kube ngukusindiswa.

1 Johane 1:9 Uma sizivuma izono zethu, uthembekile, ulungile ukuba 
asithethelele izono, asihlambulule kukho konke ukungalungi.

Ukuthethelela   miBhalo   - Forgiveness Scriptures

Mathewu 6:12-15 usithethelele amacala ethu, njengalokhu nathi 
sibathethelela abanecala kithi; 13 ungasingenisi ekulingweni, kodwa 
usikhulule kokubi; ngokuba umbuso ungowakho, namandla, nenkazimulo, 
kuze kube phakade. Amen.’ 14 “Ngokuba uma nithethelela abantu 
iziphambeko zabo, noYihlo wasezulwini uyakunithethelela nani. 15 Kepha 
uma ningathetheleli abantu iziphambeko zabo, noYihlo 
akayikunithethelela iziphambeko zenu.

Mathewu 18:21,22 Khona kwasondela uPetru, wathi kuye: “Nkosi, umfowethu
uyakungona kangaki, ngimthethelela, na? Kuze kube kasikhombisa na?” 
22 UJesu wathi kuye: “Angisho kuwe ukuthi kuze kube kasikhombisa 
kodwa kuze kube kamashumi ayisikhombisa aphindwe kasikhombisa.

Mathewu 18:35 “Kanjalo naye uBaba osezulwini uyakwenza kini, uma 
ningathetheleli ngezinhliziyo zenu kube yilowo nalowo umfowabo.”



Marku 11:25,26 Futhi nxa nimi nikhuleka, thethelelani, uma ninamagqubu 
nomunye, ukuze noYihlo osezulwini anithethelele iziphambeko zenu. 26 
Kepha uma nina ningathetheleli, noYihlo osezulwini akayikunithethelela 
iziphambeko zenu.”

Luka 6:37 “Ningahluleli, khona anisoze nahlulelwa; ningalahli, khona anisoze 
nalahlwa; thethelelani, khona niyakuthethelelwa.

Luka 11:4 usithethelele izono zethu, ngokuba nathi sibathethelela bonke 
abanecala kithi; ungasingenisi ekulingweni, kodwa usikhulule kokubi.’ ”

Luka 17:3,4 Xwayani nina. Uma umfowenu ona, mkhuze; uma ephenduka, 
mthethelele. 4 Noma ekonela kasikhombisa ngosuku, abuyele kuwe 
kasikhombisa, ethi: ‘Ngiyaphenduka,’ womthethelela.”

Luka 23:34 Kepha uJesu wathi: “Baba, bathethelele, ngokuba abakwazi 
abakwenzayo.” Babelana izingubo zakhe, benzelana inkatho.

IzEnzo 8:22 Ngakho-ke phenduka kulobu bubi bakho, unxuse eNkosini, ingabe
ungathethelelwa yini isizindlo senhliziyo yakho,

AmaRoma 4:7 “Babusisiwe abathethelelwe izeqo zabo, nabazono zabo 
zisitshekelwe;

Efesu 1:7 esinokuhlengwa kuye ngegazi lakhe, ukuthethelelwa kwezono 
ngokwengcebo yomusa wakhe

Efesu 4:32 Maniphathane ngobumnene, nihawukelane, nithethelelane, 
njengalokho noNkulunkulu wanithethelela ngoKristu.

Kolose 1:14 okukuyo sinokuhlengwa, ukuthethelelwa kwezono,
Kolose 2:13-15 Nani-ke ebenifile ngeziphambeko nangokungasoki kwenyama 

yenu wanenza nibe ngabaphilayo kanye naye esithethelela zonke izono 
zethu; 14 esehlangule incwadi yecala lethu, emelana nathi ngemiyalo 
yayo, wayeyisusa ngokuyibethela esiphambanweni; 15 ebaphucile ababusi
nabanamandla izikhali wabathela ngehlazo obala, ebanqoba ngaso.

1 Johane 1:9 Uma sizivuma izono zethu, uthembekile, ulungile ukuba 
asithethelele izono, asihlambulule kukho konke ukungalungi.

1 Johane 2:12 Ngilobela nina bantwanyana, ngokuba nithethelelwe izono 
ngenxa yegama lakhe.

